
Øve-MR på Radiologisk avdeling, Haukeland Sjukehus

Bakgrunn 
På Radiologisk avdeling, barn og unge har vi hatt eit forskningsprosjekt siste året der vi har tilbydd øve-time i forkant av vanlig MR-time til barn og unge. Vi har simulert med to grupper: 
· Barn 4-6år med time til MR av hovudet (uten kontrast) i narkose. 
· Barn 6-18år uansett MR-time som er planlagt uten narkose. 
Forskninga har vist veldig gode resultat for begge gruppene, og vi kjem difor til å etablere øve-MR som eit fast tilbod til dei som ønskjer, eller har behov for det. 

Kva er øve-MR? 
Øve-MR, også kalla MR-simulator, tyder at pasienten vert kalla inn til ein ekstra timeavtale i forkant av MR-undersøkinga. Forskningsprosjektet viser at øve-timen bør planleggast 1-6 dagar før for at vi skal kunne oppnå ønska effekt. 
Pasient og føresette vil bli møtt av ein MR-radiograf og vi vil gå igjennom vanlig MR-sjekkliste. Vidare bruker vi nødvendig tid for at barnet skal bli kjent med rommet og MR-maskina. Det blir høve til å sjå korleis den ser ut inni, og vi kan høyre på dei ulike lydane dei vil møte når dei seinare kjem til undersøking. 
Ein viktig del av øvinga er at vi stiller inn pasienten i øve-MR-maskina og tester at ho/han klarer å ligge rolig nok til at vi kan gjennomføre scanning med tilfredsstillande bildekvalitet. Vanlig test-tid er 5-10min. 
Vi bruker også denne timen til å avtale særskilde tilretteleggingstiltak dersom det er behov for det. 

Kva er målet med å øve? 
· Bedre oppleving av det å komme til MR-undersøking ved at ein kjenner på større grad av mestring, mindre stress og at ein kjenner seg godt førebudd og ivaretatt.  
· Sikker avklaring på kva barn og unge som treng narkose for å kunne gjennomføre MR. Dette vil kunne spare ventetid og bidra til forutsigbarheit for pasientar og pårørande.  
· Bedre bildekvalitet dersom godt førebudde barn og unge kan vera bedre på å ligge stille så lenge som nødvendig i MR-maskina. 
· Kortare tid til gjennomføring av sjølve MR-undersøkinga. Forskningsprosjektet viser at barn som har øvd i forkant treng betydeleg kortare tid for å gjennomføre undersøkinga. Dette gjer igjen at vi kan drifte meir effektivt og få plass til fleire pasientar. 

Kven kan henvisast til øve-MR? 
Radiologisk avdeling tilbyr no at alle barn og unge i aldersgruppa 7-12år kan henvisast til øve-MR.  
Tillegg kan barn i aldersgruppa 4-6år som er henvist til MR hovud utan kontrast henvisast til øve-MR. Denne pasientgruppa har tidlegare vore planlagt i narkose, men vi ser svært gode resultat med å gjennomføre våken MR når dei har øvd i forkant. Dersom pasient og føresette takkar ja til øve-time, vil dei no bli planlagt uten narkose. 
Dersom det er ungdom og voksne over 6år som ønskjer ekstra trygging/ førebuing før MR kan ein notere dette i henvisningsteksten og/eller ta kontakt med oss på telefon. 


Korleis henvise? 
Du vil ikkje finne eigen kode for henvisning til øve-MR enno. Dette er noko vi jobber med å få på plass. 
Dersom du henviser barn eller unge til MR og tenker at det kan vera nyttig med øve-time/ MR-simulator, skriv dette tydelig i henvisningsteksten, så blir det fanga opp. 
Ta gjerne kontakt med oss dersom du har spørsmål. 

Informasjon til pasientar og føresette 
Vi har utarbeida informasjon til pasientar og føresette tilgjengeleg på våre nettsider Radiologisk avdeling, Barn og unge - Helse Bergen HF 
I tillegg har vi tilgjengeleg brosjyrer til utdeling. Spør oss gjerne om du treng dette. 

Kontaktinformasjon 
MR-radiograf som gjennomfører øve-timane har eigen telefon: 55 97 56 07 (mandag-fredag 8-15). 

Vi svarer gjerne på spørsmål om henvising, planlegging og gjennomføring av øve-timar. 
Vi kan og svare på generelle spørsmål om tidsbruk, tilrettelegging eller MR-sikkerhet. 

Ved spørsmål om ventelister eller tidspunkt for time – kontakt MR-timebestilling: 55 97 24 00. 

	Ref.nr: 20.6.5.1-08
	Uoffisiell utskrift er kun gyldig på utskriftsdato
	Side 1 av 2


Bedriftsnavn: Helse BergenFølsomhet Intern (gul)

	Side 1 av 1Følsomhet Intern (gul)

	Ref. nr.: 20.6.5.1-08



	Dok.id: D83339Følsomhet Intern (gul)

	Ref.nr: 20.6.5.1-08
	Uoffisiell utskrift er kun gyldig på utskriftsdato
	Side 2 av 2



image1.png
o HELSE BERGEN

®  Haukeland universitetssjukehus




